6. Ikasgaia. Ariketak. Sekuentzia didaktikoen diseinua eta lanketa

1. Zer proposatzen du eredu eraikitzaileak eta eredu eraikitzaileak sekuentzia didaktikoen diseinurako zer ondorio proposatzen ditu? Nola ordenatu ditzakegu ideia eraikitzaile horiek, eta nola sor dezakegu jardueren sekuentziazioarentzat eredu egoki bat?

2. Esplorazio faseari dagozkion jarduerak diseina itzazu.

3. Modelizaziorako Ikuspuntu berrien sorrerari buruzko jarduerak diseina itzazu.

4. Formalizazio faseari dagozkion jarduerak diseina itzazu.

5. Aplikazio/ebaluazio/transferentzia faseari dagozkion jarduerak diseina itzazu.

6. Zer da klasea prestatzea? Zer, nola, noiz eta zergatik egingo den gelan planifikatzea eta aurreratzea? Praktikak inprobisatzen erakusten al du? 

7. Ondorengo jarduerak zein faseari dagozkio: Narrastien bizitzaren ezaugarriak ezagutu.
Narrastien elikagaien behaketa eta analisia.

Narrastien ezaugarri morfologikoak.

Hurrengo fasera hurbiltzeko, narrastien bizitza teknologia berrien bitartez aztertu.

Jolas didaktikoa?
8. “ikasi ditugun ideiei buruzko laburpena egin” jarduera zein faseari dagokio?

9. Zein motatako jarduera da? Taldeka, narrastien bizitzari buruzko ideia horiei buruzko ebaluazioa eta autoebaluazioa.

Beste narrastiei buruzko aplikazio-jarduera.

Beste bizidunen ezaugarriei buruzko aplikazio-transferentzia jarduerak. 

Ebaluazio-jarduerak.

Oinarrizko ideien laburbilduma. Sintesia.

Autoebaluazio-jarduera. Gaian landutako edukien ebaluazioa

10. Ondorengo jarduerak zein faseari dagozkio? Narrastiei buruzko ikasleen aurretiko ideien edo ezagutzen diagnostikoa eta esplorazioa, mapa kontzeptualaren bitartez (aurreko gai eta ikasturteetan kontuan izanik, ezagutzen zutenaren aurreikuspenean oinarrituz).

Kontakizun edo ideien komunikazioaren bitartez, helburuak jasotzeko jarduerak. 

Talde-lanari buruzko arauen antolakuntza adostea (aurre hartzea).

11. Zein motatako jarduera da Ingurunearen menpekotasunaren ondorioz jasaten dituzten aldaketak analizatu.  Ezaugarriak eta egon daitezkeen aldaketak: azalaren aldaketari buruzko hipotesiak?

12. Honako eduki  bloke hauek landu nahi dira (I, II, III, IV eta V) Lehen Hezkuntzarako, «Trena» gaiari buruzko edukien egituratze mentala lortzeko lau faseetan (esplorazioa, ikuspuntu berrien sorrera, etab.), eredu eraikitzailea erabiliz. Bloke horietako jarduerak zer fasetan kokatuko zenituzkete? Zergatik? Bloke bakoitza baliagarria izan daiteke fase ezberdinetarako.

a. «Pertsonak lekualdatzeko beharra. Trena, pertsona eta gaien garraio gisa»ren azalpena testu, eskema eta marrazkien bitartez.

b. Arazo irekia planteatu: «Zein dira trenaren abantailak beste garraio motekin konpararatuz?»

c. Planteatu honako galdera hau eta erantzun: «Erabili al duzu inoiz trenik? Deskriba ezazu bidaia».

d. «Zergatik da garraio mota garrantzitsua eta erabilia?» galdetzen zaie.

e. Tren mota ezberdinak erakusten zaizkie, horien analisia eskatuz.

Zergatik? Arrazoitu itzazue erantzunak.

13. Honako eduki  bloke hauek landuz (I, II, III), «Argiaren hedapena» unitate didaktikoa eratu nahi da. Eredu konstruktibista edo eraikitzailearen arabera, nola antolatuko zenituzke jarduerak? Hau da, zer fasetan kokatuko zenuke bloke bakoitza eta zergatik? Fase bakoitzean bloke bat, bi edo hiru egon daitezke, edo alderantziz.

a. Gelaren mutur batean argia sortzen da (argi-iturriak). Zer behar da ikusteko? Zein dira argi-iturriak? Argia sortu eta ikusi, une berean egiten al da? Argitasuna handia izan ala txikia izan, argi-iturriarekin erlazionatuta dago ala hedapenarekin? Azken hori itzalekin erlazionaturik al dago?

b. Argiaren islapena, xurgapena eta errefrakzioa kontzeptuak errepasatuko ditugu, eta beste adibide konkretuetara transferituko ditugu jolas didaktikoen bitartez.

c. Paper zeharrargi batean argitasuna nola eratzen den aztertu nahi da. Argi-iturriaren argitasuna handia ala txikia izan, zer aldagairen menpe dago? Ikasleei honako hau proposatzen zaie: «Diseina itzazue esperimentuak hau aztertzeko».

14. Honako eduki-bloke hauek landu nahi dira (I, II, III, IV, V) DBHrako, «beroa eta tenperatura» gaiari buruzko edukien egituratze mentala lortzeko lau faseetan (esplorazio, ikuspuntu berrien sorrera, etab.), eredu eraikitzailea erabiliz. Bloke horietako jarduerak zer fasetan kokatuko zenituzkete? Zergatik? Bloke bakoitza baliagarria izan daiteke hainbat fasetarako.

a. «Beroaren hedapena. Beroa hedatzeko mekanismoak» gaiaren azalpena eskema eta marrazkien bitartez.

b. Arazo irekia planteatuz, garatuz eta erantzunak ebaluatuz, «bero metatzailea zer materialez eraiki behar da (airea, ura, altzairua, egurra, plastikoa, adreilua...)?»

c. Partikulen eredua erabiliz, airearen dilatazioa justifikatzeko eskatzen zaie (egoera esperimentalaren interpretazioa eskatuz).

d. «Etxebizitzetan airezko juntak egoten dira. Hori zertarako egiten da?» galdetzen zaie.

e. Termometro motak erakusten zaizkie, eta horien analisia eskatzen zaie.

15. Honako eduki  bloke hauek landu nahi dira (I, II, III, IV, V) Lehen Hezkuntzarako, «balantza (masaren neurketa)» gaiari buruzko edukien egituratze mentala lortzeko lau faseetan (esplorazio, ikuspuntu berrien sorrera, etab.), eredu eraikitzailea erabiliz. Bloke horietako jarduerak zer fasetan kokatuko zenituzkete? Zergatik? Bloke bakoitza baliagarria izan daiteke hainbat fasetarako.

a. «Masa. Gorputz baten masaren neurketa» gaiaren azalpena, eskema eta marrazkien bitartez.

b. Honako arazo ireki hau planteatuz: «Diseina ezazue bi gorputzen masa konparatzeko aparatu bat».

c. Honako galdera hau eginez: «Parkean, antzeko bi haur zabuka ari direnean, mugitzeko indarra egin behar al da hankekin lurraren kontra?»

d. Balantza mota ezberdinak erakusten zaizkie, azter ditzaten.

16. Honako eduki-bloke hauek landu nahi dira (I, II, III, IV, V) Lehen Hezkuntzarako, «pendulua (denboraren neurketa)» gaiari buruzko edukien egituratze mentala lortzeko lau faseetan, (esplorazio, ikuspuntu berrien sorrera, etab.) eredu eraikitzailea erabiliz. Zer fasetan kokatuko zenituzkete bloke horietako jarduerak? Zergatik? Bloke bakoitza baliagarria izan daiteke hainbat fasetarako.

a. Denboraren neurketaren garrantzia lantzeko antzerkia.

b. Honako arazo irekia planteatuz: «Diseina itzazue denbora neurtzeko hiru era ezberdin».

c. Honako galdera hau eginez: «Zer behar dugu futbol-partidaren iraupena edo igeriketa-lehiaketaren iraupena neurtzeko?»

d. Denboraren garrantzia eta neurketa erak lantzeko, jolas bat garatuko da gelan.

e. Pendulu bat eraiki eta denbora neurtuko dugu.

f. Denboraren historiari buruzko kronograma bat egiteko eskatuko da gelan.

g. Denboraren neurketaren historiaren bilakaerari buruzko informazioa Interneten aurkitzeko eskatuko da.

h. Zientzia-museora irteera eginez, denborari buruzko mekanismoak landuko dira.

i. Erloju bat zer den landuko da marrazkien bitartez.

j. Denboraren garrantzia eztabaidatuko da gelan.

17. Klasean garatutako eredu eraikitzailea aplikatuz, diseina itzazu jarduerak, fase bakoitzarentzat jarduera bat diseinatuz (esplorazio fasea, ikuspuntu berrien sorrera fasea, formalizazio-berregituraketa fasea, aplikazio-ebaluazio fasea), «Denboraren neurketa. Erloju motak» gaia lantzeko. Jarduera horien bitartez, konpara itzazue lau faseak.

18. Zein lotura dago prozeduren ikaskuntza eta ikuspuntu berrien fasearen artean?

